
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON 

GRAD ZAVIDOVIĆI 

GRADSKO VIJEĆE  
 

PRIJEDLOG 

 

 

 

 

 

Broj: 02-04-2059/25-AP-2 

Datum: 09.10.2025. godine 

 

Na osnovu člana 13. stav (2) alineja 5) i člana 35. Zakona o principima lokalne 

samouprave u Federaciji Bosne i Hercegovine („Službene novine FBiH“, broj: 49/06 i 51/09), 

člana 34. stav (2) alineja c) Zakona o komunalnim djelatnostima („Službene novine Zeničko-

dobojskog kantona“, broj: 17/08) i člana 10. stav (1) tačka 7) Privremene Statutarne Odluke 

Grada Zavidovići („Službeni glasnik Općine Zavidovići“, broj: 4/22), Gradsko vijeće 

Zavidovići na  __. sjednici održanoj dana __.__.2025. godine, donijelo  je  

 

O D L U K U 

o davanju saglasnosti za prenos prava vlasništva i posjeda 

 

                                                                      Član 1.  

 

Ovom Odlukom daje se saglasnost za prenos prava vlasništva i posjeda pokretnih stvari 

koje su u vlasništvu Grada Zavidovići na JKP „Radnik“ d.o.o Zavidovići, ukupne nabavne 

vrijednosti 222.603,29 KM, i to: 

 

1. Kontejneri nabavljeni namjenski doniranim sredstvima od Vlade Kraljevine Švedske 

putem organizacije „SIDA“ i Budžeta Grada Zavidovići, nabavne vrijednosti 67.684,50 

KM, a prema specifikaciji kako slijedi: 

 

Broj konta Naziv j/m Količina 

Bez konta Komunalni kontejner za otpad kom 100 

Bez konta Komunalni kontejner za reciklažni otpad kom 50 

 

2. Kontejneri nabavljeni namjenski doniranim sredstvima od Vlade Kraljevine Švedske 

putem organizacije „SIDA“ i Budžeta Grada Zavidovići, nabavne vrijednosti 

121.456,79 KM, a prema specifikaciji kako slijedi: 

 

Broj konta Naziv j/m Količina 

Bez konta Kontejner za odlaganje miješanog otpada kom 190 

Bez konta Kontejner za odlaganje otpada - papir i PET kom 86 

Bez konta Kontejner za odlaganje otpada - skip kom 3 

 

3. Kontejneri nabavljeni sredstvima Fonda za zaštitu okoliša FBiH i Budžeta Grada 

Zavidovići, nabavne vrijednosti 33.462,00 KM, a prema specifikaciji kako slijedi: 

 

Broj konta Naziv j/m Količina 

0117222 Kontejner za staklo kom 10 

0117222 Kontejner za plastiku kom 10 

0117222 Kontejner za papir kom 10 

           Član 2. 

 

Prenos prava vlasništa i posjeda iz člana 1. ove Odluke izvršit će se bez naknade.  

  

                                                                      Član 3. 

  

Ovlašćuje se Gradonačelnica da u ime Grada Zavidovići zaključi ugovor o prenosu 

prava vlasništva i posjeda na pokretnim stvarima iz člana 1. ove Odluke. 

Svi troškovi koji nastanu u vezi prenosa navedenih pokretnih stvari padaju na teret 

prenosioca  prava vlasništva i posjeda na pokretnim stvarima.                                     

                                                          

Član 4. 

  

         Ova Odluka stupa na snagu osmog dana od dana objavljivanja u „Službenom glasniku 

Grada Zavidovići“. 

 

 

                                                                                             PREDSJEDAVAJUĆA                

                                                                                        GRADSKOG VIJEĆA  

                                                                                       

       Hadžić dr. Amira, spec. radiolog, s.r. 

O B R A Z L O Ž E N J E 

 

PRAVNI OSNOV ZA DONOŠENJE ODLUKE  

 

Član 13. stav (2) alineja 5) i član 35. Zakona o principima lokalne samouprave u 

Federaciji Bosne i Hercegovine („Službene novine FBiH“, broj: 49/06) koji glase: 

Član 13. stav (2) alineja 5) ”Vijeće u okviru svoje nadležnosti: 

- donosi odluke o upravljanju i raspolaganju imovinom jedinice lokalne samouprave”. 

Član 35. “Imovinom u vlasništvu općine mora se upravljati u skladu sa zakonom i 

drugim propisima, te u interesu lokalnog stanovništva i s pažnjom dobrog domaćina. 

Postupak utvrđivanja i prijenosa vlasništva i rješavanje međusobnih potraživanja u vezi 

sa prenosom vlasništva, kao i druga imovinska potraživanja uređuju se zakonom. Vijeće 

odlučuje o pribavljanju, korištenju, upravljanju i raspolaganju imovine jedinice lokalne 

samouprave”.  

Član  10. stav (1) tačka 7. Privremene Statutarne Odluke Grada Zavidovići  („Službeni 

glasnik Općine Zavidovići“, broj: 4/22) koji glasi: “Gradsko vijeće donosi odluke o upravljanju 

i raspolaganju imovinom.” 

Član 34. stav (2) alineja c) Zakona o komunalnim djelatnostima („Službene novine 

Zeničko-dobojskog kantona“, broj: 17/08) koji glasi: „Nabavke stalnih sredstava davaoca 

komunalnih usluga za obavljanje komunalnih djelatnosti finasiraju se iz: 

c) donacija“. 

 

 RAZLOZI ZA DONOŠENJE ODLUKE 

 

Namjenskim sredstvima Fonda za zaštitu okoliša FBiH, namjenski doniranim 

sredstvima od Vlade Kraljevine Švedske putem organizacije „SIDA“, Budžeta Grada 

Zavidovići zajedno sa namjenskim sredstvima za zaštitu i unapređenje životne sredine, 

nabavljena je oprema, tj kontejneri za prikupljanje otpada, i to različitih namjena i kapaciteta. 

Obzirom da je članom 9. Zakona o komunalnim djelatnostima („Službene novine Zeničko-

dobojskog kantona“, broj: 17/08) definisano da grad obavljanje komunalnih djelatnosti 

povjerava javnim preduzećima komunalnih djelatnosti, koje je Odlukama Gradskog vijeća 

formirao za obavljanje tih komunalnih djelatnosti, donosi se ova Odluka.  

Nadležna služba je izvršila uvid u knjigovodstvenu evidenciju te utvrdila njihovu 

nabavnu vrijednost, izvore finansiranja, kao i da su nabavljeni kontejneri vlasništvo Grada 

Zavidovići. 

Kako je Grad Zavidovići vlasnik i posjednik pokretnih stvari, a sticalac je JKP 

„Radnik“ d.o.o. Zavidovići, to se smatra da se prenos pokretnih stvari može izvršiti bez 

naknade. 

Imajući u vidu razloge za prenos pokretnih stvari kao i da predmetnim prenosom 

vlasništva i posjeda neće biti narušen interes pojedine ugovorne strane kao ni opći interes 

njenih građana, to se predlaže Gradskom vijeću usvajanje Odluke u predloženom tekstu. 

 

                         GRADONAČELNICA 

 

                                       mr. iur. Erna Merdić Smailhodžić 
Akt pripremio: _________________ 

                          (Amir Mahmutović)  

 
Akt pregledao: _________________                 
                            (Idriz Alihodžić) 

 

Akt pregledao: _________________                 
                         (Nermin Čahtarević) 

